
(प्र[१]विश्यावलोक्य च।) अहो राजाधिराजमत्रिणो विभूतिः ।
तथाहि ।


	

उपलशकलमेतद्भेदकं गोमयानां

 बहुभिरुपहतानां बर्हिष [२]स्तूपमेतत् ।

शरणमपि समिद्भिः शुष्यमाणाभिराभि-

 व्रिनमि[३]तपटलान्तं दृश्यते जीर्णकुड्यम् ॥ १५ ॥







 [४]तत्स्थाने खल्वस्य वृषलोद्यश्चन्द्रगुप्त इति । कुतः।


	

[५]स्तुवन्ति श्रान्तास्याः क्षितिपतिमभूतैरपि गुणैः

  [६]प्रवाचः कार्पण्याद्यदवितथवाचोऽपि पुरुषाः।

प्रभावस्तृष्णायाः स खलु सकलः स्यादितरथा

 निरीहाणामीशस्तृणमिव तिरस्कारविषयः ॥ १६ ॥









 उपलशकलमेतदिति । त्रेताग्निसंभरणसमिन्धनाद्यर्थे शुष्कगोमयगोलकचूर्णनार्थमुपलशकलम् । उपलोऽपि शकलो न संपूणपल इति विभूतिनैरपेक्ष्यमस्योपलशकलजीर्णकुड्यादिभिरुक्तम्। बर्हिषां दुर्भाणां स्तूपं निधननामकमुष्टिसमूहः । शरणं गृहं समिद्रेण विनमितपटलान्तमतिजीर्ण-
त्वाद्विभुगतृणमयछदिप्रान्तम् । ‘वलीकनीध्रै पटलप्रान्तेऽथ पटलं छदिः’
इत्यमरः । अनेनास्यप्रतिप्रहत्वकर्मठत्वादयः श्रोत्रियगुणा उक्ताः । तथोक्तं
पुरस्तात् –‘वंशे विशालवंशानामृषीणामिव भूयसाम् । अप्रतिग्राहकाणां
यो बभूव भुवि विश्रुतः ॥’ इति ॥ १५ ॥

 वृषलोद्य इति । वृषलशब्देन वदितुमर्हः। ‘सुपि क्यप् च' इति क्यप्प्रत्ययः । निस्पृहत्वाद्राजानमपि तृणीकृत्य भृत्यवव्यपदिशतीत्यर्थः ।

 तदेव विवृणोति--स्तुवन्तीति। अवितथवाचः सत्यवचनशीला अपि

